RELACION
PER PROJEKTLIGJIN “PER BLETARINE ”

I. QELLIMI | PROJEKTAKTIT DHE OBJEKTIVAT QE SYNOHEN TE
ARRIHEN

Qéllimi i projektaktit éshté té njohé bletariné si veprimtari me interes jetésor,
kombétar, e dobishme pér ruajtjen e mjedisit natyror, ekosistemit dhe bujgésisé né
pérgjithési dhe gé synon garantimin e pjalmimit natyror dhe biodiversitetit té
llojeve té bletéve, me referencé té vecanté pér mbrojtjen e racés sé bletés (Apis
mellifera carnica) e popullata tipike vendase té bletéve ose zonave kufitare.
Objekti i kétij projektakti &shté pércaktimi i rregullave pér prodhimin, regjistrimin,
transportin, riprodhimin, mbrojtjen, etiketimin, pérpunimin dhe ruajtjen e
produkteve té bletarisé, si dhe pér kontrollin e cilésisé dhe gjurmueshmériné e
kétyre produkteve sipas programeve 3 vjecare. Gjithashtu mbéshtetja e Sektorit té
Bletarisé né funksion té promovimit dhe mbrojtjes sé produkteve shqiptare té
bletarisé si dhe nxitja e proceseve té gjurmueshmérisé sipas legjislacionit pérkatés,
pér mbrojtjen e mjaltit shqiptar.

Il. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA POLITIKE

Projektakti éshté parashikuar né Programin Analitik t&¢ Akteve gé do té miratohen
pér vitin 2022. Projektakti nuk bazohet né ndonjé angazhim konkret té Programin
Politik té Késhillit té Ministrave por éshté né pérputhje me objektivin e Qeverisé sé
Shqipérisé, pér rritje té konkurrueshmérisé sé produkteve, rritje té cilésisé, té
eskporteve, drejt pérmbushjes sé kritereve pér hapjen e negociatave pér anétarésim
né BE, duke synuar pérafrimin e ploté té legjislacionit kombétar me até té
Bashkimit Evropian, té paragitur né nivel kombétar né Planin Kombétar té
Integrimit Evropian. Gjithashtu projektakti éshté i lidhur me : Strategjiné

Ndérsektoriale pér Zhvillimin Rural dhe Bujgésor 2014-2020, miratuar me
Vendimin e Késhillit t€ Ministrave nr.709, daté¢ 29.10.2014 “P&r miratimin e
Strategjisé Ndérsektoriale pér Zhvillimin Rural dhe Bujgésor 2014-2020”; Draft
strategjiné “Pér bujqésiné, zhvillimin rural dhe peshkimin 2021-2027; Strategjiné e
Mbrojtjes sé Konsumatoréve dhe Mbikéqyrjes sé Tregut 2020, miratuar me
vendimin e Késhillit t& Ministrave nr. 753, daté 16.9.2015, “Pér miratimin e
Strategjisé Kombétare Ndérsektoriale pér Mbrojtjen e Konsumatorit dhe
Mbikéqyrjen e Tregut 2015 - 2020”.

I11. ARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Bletaria éshté sektor i réndésishém i bujgésisé sé vendit gé shérben si burim
prodhimesh natyrale me vleré té larté ushgimore dhe mjekésore. Pérmes pjalmimit
ose polenizimit ndikon né rritjen e prodhimit t¢ shumé kulturave bujgésore,
ndikon né mbajtjen e florés sé pyjeve dhe kullotave duke ripértériré natyrén si
hallké e zinxhirit ekologjik, mbéshtet dhe ofron shérbime té tjera, té tilla, si:
apiturizmi (turizmi i bletéve), apiterapia (pérdorimi mjeksor i produkteve nga
bletét) dhe monitorimi i ndotjes sé mjedisit.

Nisur nga kjo réndési, kérkesat pér pérafrimin me legjislacionin e BE-sé si dhe
bazuar né faktin gé nuk ka legjislacion té vecanté pér kété veprimtari, &shté i
domosdoshém hartimi i njé ligji pér Bletaring.

Pérafrimi rregulloreve té BE-s&, mungesa e njé legjislacioni té vetém pér CMO
(Organizimi i tregut té Pérbashkét), pjesé e sé cilés éshté dhe bletaria, bén té
domosdoshme hartmin e njé ligji té ri.

Bletaria karakterizohet nga shuméllojshméria e kushteve dhe rendimenteve té
prodhimit dhe shpérndarja dhe shuméllojshméria e operatoréve ekonomiké, si né
fazén e prodhimit ashtu edhe né até té tregtimit. Pér té pérmirésuar prodhimin dhe
tregtimin e produkteve té bletarisé, si dhe duke pasur parasysh rritjen e incidencés
né shéndetin e bletéve té llojeve té caktuara té pushtimeve té koshereve, dhe né
vecanti té pérhapjes sé varroazés né vende té ndryshme té BE-sé dhe jo vetém,
vitet e fundit dhe problemeve gé kjo sémundje shkakton né prodhimin e mjaltit,
lind nevoja e trajtimit dhe kontrollit.

Efektet e pritshme té projektaktit sé bashku me aktet nénligjore né zbatim té tij
konsistojné né rritjen e pérgjegjésisé sé subjekteve gé zhvillojné aktivitetin e
prodhimit dhe tregtimit té produkteve té bletarisé si rezultat i kontrollit gjaté té
gjithé zinxhirit ushgimor, pasi njé ushgim i sigurt garanton njé jeté té
shéndetshme e pér rrjedhojé shpenzimet pér kujdesin shéndetésor do té
reduktohen. Edhe pér konsumatorin njé efekt i pritshém i drejtépérdrejté éshté
blerja e produkteve té bletarisé mé té sigurta, mé cilésore dhe shkallé mé té larté
gjurmueshmérie pér to.

IV. VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projektakti éshté né pérputhje me nenet 78 dhe 83 pika 1 té Kushtetutés.

V. VLERESIMI| SHKALLESSE PERAFRIMIT ME ACQUIS
COMMUNAUTAIRE

Ky projektakt ka pérafrim me legjislacionin e BE-sé pérkatésisht me Rregulloret
BE: nr.1308/2013 daté 17 dhjetor 2013, “Pér Organizimin ¢ tregut t€ Pérbashkét”;
nr. 429/2016 daté 9 mars 2016 “Pér sémundjet e tranmetueshme lidhur me
shéndetin e kafshéve”; nr. 1/2005 daté 22 dhjetor 2004 “Pér mbrojtjen e kafshéve
gjaté transportit..”;

VI. PERMBLEDHJE SHPJEGUESE E PERMBAJTJES SE
PROJEKTAKTIT

Ky projektligj éshté hartuar me 10 kreré dhe i pérbéré nga 34 nene, me pérmbajtje
Si mé poshté:

Kreu I, “Kushte té pérgjithshme ”, pérbéhet nga 6 nene (pérkatésisht nga neni 1 —
neni 6), dhe pasqyrohen:

Qéllimi i projektaktit i cili éshté té njohé bletariné si veprimtari me interes jetésor,
kombétar, e dobishme pér ruajtjen e mjedisit natyror, ekosistemit dhe bujgésisé né
pérgjithési dhe gé synon garantimin e pjalmimit natyror dhe biodiversitetit té
llojeve té bletéve, me referencé té vecanté pér mbrojtjen e racés sé bletés (Apis
mellifera carnica) e popullata tipike vendase té bletéve ose zonave kufitare ;
pérkufizimet e té gjithé termave té pérdorura né kuptim té kétij ligji ; fusha e
zbatimit e cila éshté né té gjithé parget e bletéve nga bletarét té cilét jané persona
fiziké ose juridiké dhe zotérojné zgjoje dhe pajisje té nevojshme pér zhvillimin e
késaj veprimtarie, sipas dispozitave té kétij ligji dhe réndésia e sektorit té Bletarisé
; Cilat jané produktet e bletarisé té cilat konsiderohen té tilla sipas kétij projektligji
; Regjistrimi né regjistér kushtet dhe proceduarat gé duhen ndjekur , institucionet
,afatet , ményra e mbajtjes sé regjistrit dhe aksesimi ; vendodhja e parkut té bletéve
kufijté gé duhen respektuar, té dhénat mbi vendosjen e parkut té bletéve, distancat,
aférsia me struktura té prodhimit, pérpunimit apo zonave té ndotura, pércaktohen
me udhézim té pérbashkét té Ministrise me Bashkité pérkatése. Ndalimet e
aktivitete t€ ndryshme prodhuese industriale né aférsi té pargeve té cilat ndikojné
né démtimin e bletéve.

Kreun Il, “Lévizja dhe transporti i bletéve ”, pérbéhet nga 2 nene (neni 7 dhe 8)
dhe pércakton gé:

Shtegétimin e bletéve nga njé vend né njé vend tjetér pér té shfrytézuar kullotén
dhe pér té nxitur prodhimin e llojeve té ndryshme té mjaltit njélulésh, pjalmimin e
kulturave bujgésore, apo shmangien e kushteve té pafavorshme Kklimatike |,
procedura e paragitjes sé kérkesés pér shtegétimin , dokumentacioni , institucioni
gé duhet té drejtohen dhe afatet ; transporti i zgjojeve mund té béhet me té gjitha
mjetet e transportit me kushtin, gé té jené té mbyllura pér té penguar fluturimin e
bletéve gjaté transportit , kushtet e mjeteve gé do kryejné transportin , veshjet ,
mjetet mbrojtése dhe kohézgjatja.

Kreun Ill, “Riprodhimi i Bletéve, Kullotat ”, pérbéhet nga 2 nene (neni 9 dhe 10)
dhe pércakton gé :

Riprodhimi i bletéve, pér pérzgjedhjen e bletéve duhet té pérdoret lloji i bletés
Evropiane Apis Mellifera dhe nénllojet lokale té bletéve, bletari duhet té keté né
konsideraté pérshtatjen e llojit me kushtet lokale klimatike dhe rezistencén ndaj
sémundjeve dhe démtuesve té tjeré. Importimi i mbretéreshave nga vendet e tjera
duhet té kontrollohet nga Ministria dhe te jeté i shogéruar me dokumentacionin
pérkatés,sipas pércaktimeve ligjore dhe do té béhet vetém pér subjektet e
autorizuara nga AKVMB. Qendrat riprodhuese pér mbretéresha té bletéve,
riprodhimi dhe tregtimi jané té pércaktuara né legjislacionin pérkatés “Pér
mbaréshtimin e blegtorisé”. Prodhimet si nektari, mjalti, poleni dhe propolisi jané
prodhime té njé cikli natyror me interes publik dhe pér géllime té njé shfrytézimi té
pérshtatshém té prodhimit té nektarit, nxitet mbaréshtimi i bletéve dhe praktika
ekonomiko-prodhuese e shtegtimit. Vendndodhja, sipérfagja, lloji i kullotave,
kapaciteti mjaltédhénés, miratohen me vendim té késhillit t& ministrave, pas
pérfundimit té studimit pér kété géllim nga ministria, gjithashtu Ministri, bazuar né
té dhénat e studimit, miraton pér njé periudhé 5 (pesé) vjecare programin e
shfrytézimit té kullotave. Propozimet pér administrimin e kullotés mjaltédhénése,
béhen nga shoqata lokale e bletérritésve, sipas territorit té caktuar dhe nése nuk ka
njé propozim nga Kjo e fundit atéheré e bén Federata Kombétare e Bletérritésve té
Shqipérisé, e cila pérgatit njé program monitorimi dhe parashikimi té kapacitetit
nektaror dhe pjalmit, i cili miratohet nga Ministri. Né program pérfshihen edhe té
dhéna pér territorin, ményrén e mbledhjes sé té dhénave, kushtet dhe ményrén e
njoftimit té pérdoruesve.

Struktura pérgjegjése né ministri, mban regjistrin pér shfrytézimin e kullotave
mjaltédhénése. Kushtet e hollésishme pér mbajtjen e regjistrit t€ kullotave
mjaltédhénése, pér mbaréshtimin e tyre, lévizjen, programi i parashikimit té
kapacitetit nektaror dhe pjalmit, si dhe programi i shfrytézimit, pércaktohen me
udhézim té Ministrit, 1 cili u dérgohet bletérritésve pérmes shogatave lokale apo
federatés.

Kreu IV, “Mbrojtja e Bletéve ”, pérbéhet nga 5 nene ( pérkatésisht nenet 11 — 15)
dhe pasqyron :

Detyrimet e Bletarit né lidhje me mbrojtjen e bletéve, masat pér parandalimin e
démtimit té tyre , mbajtjen e regjistrit pér trajtimet mjekésore. Masat profilaktike
dhe luftimi i sémundjeve té bletéve pércaktohen né fillim té ¢cdo viti kalendarik pér
vitin vijues nga AKVMB, né bashképunim me ekspertét e fushés dhe Federatén
Kombétare té Bletérritésve té Shqipérisé (FKBSH), sipas legjislacionit pérkatés.
Ndalohet trajtimi me produkte mjekésore veterinare té cilat nuk lejohen pér
pérdorim sipas legjislacionit pérkatés dhe pérdorimi i produkteve té mbrojtjes sé
biméve dhe materialeve té tjera té cilat pérmes produkteve té bletés mund ta
démtojné shéndetin e njeriut. Pér mbrojtjen nga fatkeqgésité natyrore (djegie,
pérmbytje, démtime nga kafshét e egra, etj.), t€ nxiten bletarét té zbatojné
sigurimin vullnetar té aseteve té tyre ; Raportimi i zgjojeve té bletéve dhe
komunikimi i fillimit té aktivitetit , kushdo gé ka koloni bletésh éshté i detyruar ta
komunikojé, prané AKVMB, pérfshiré edhe Shoqatat Lokale té Bletérritésve gé
veprojné né zoné, duke specifikuar vendndodhjen dhe numrin e koshereve, brenda
180 (njéqind e tetédhjeté) ditéve nga data e hyrjes né fuqi té kétij ligji dhe, mé pas,
deri né fund té prillit, pas dimérimit té viteve né té cilat ka pasur njé ndryshim né
vendndodhjen ose numrin e zgjojeve né njé pérgindje té barabarté me té paktén 10
pér qind. Kushdo gé ndérmerr veprimtariné pér heré té paré, kérkohet gé:
a. ta komunikojé até sipas pércaktimeve té cituara;
b. té keté ndjekur njé kurs kualifikimi, i cili né varési té aktivitetit qé do té

ndérmarré bletari i ri, pérbéhet nga dy module: moduli bazé me rregullat

e sigurimit teknik té sjelljes me kolonité e bletéve, vendosjen e tyre né

territor, bazat e mbaréshtimit dhe mjekimit, si dhe modulin e avancuar,

pér bletaré profesionisté.
Modulet sipas pércaktimeve né projektakt, duhet t& jené té hartuara dhe té
aprovuara nga Universiteti Bujgésor i Tiranés, ose té jené pjesé e kurrikulave té
miratuara nga Ministria pérgjegjése.

Raportet dhe komunikimet i adresohen shérbimeve veterinare t¢ AKVMB-sé dhe
pércillen tek struktura pérgjegjése dhe mosplotésimi i kétyre kushteve, heq té
drejtén e pérfitimit pérmes masave mbéshtetése té sektorit. Asgjésimi i bletéve
éshté i ndaluar pérvecse né rastet e konfirmuara nga veterineri dhe té vértetuara né
ményré laboratorike nga laboratorét e akredituar, pér prezencé té sémundjeve
ngjitése té rrezikshme dhe béhet né prezencé té inspektoréve veterinaré té

AKVMB, zooteknikéve té AREB-ve, si dhe pérfagésuesve té Shogatés Lokale té
Bletérritésve, né mungesé do té jené pérfagésuesit e federatés. Démshpérblimi i
démeve pér asgjésimin e bletéve, kryhet sipas pércaktimeve té ligjit “Pér
veterinariné”. Lidhur me pérdorimin e produkteve té mbrojtjes sé biméve, né raste
té domosdoshme té spérkatjes sé biméve, bletarét lajmérohen me té gjitha format e
komunikimit, nga organet e pushtetit vendor, 3 (tre) dité pérpara, pér té ndérmarré
té gjitha masat e nevojshme pér ruajtjen e bletéve, sipas akteve ligjore lidhur me
PMB-té. Pasi njoftohet bletari éshté i detyruar t€ ndérmarré té gjitha masat
mbrojtése duke i mbyllur dyert e zgjojeve ose duke larguar parkun e bletéve sé
paku 6 (gjashté) km larg né vijé ajrore nga zona e spérkatjes, nése nuk i ndérmerr
masat e nevojshme , nuk ka té drejté té kérkojé démshpérblim nga askush pér
helmimin e bletéve. Pér mbrojten e racés autoktone té bletéve kérkohet njé
mbrojtje e vecanté pér racén vendase té bletéve Apis Mellifera Carnica, ku nxiten
bletarét dhe instucionet e ndérlidhura té informojné bletarét pér pérzgjedhjen e
racés vendase, sipas pércaktimeve té ligjit “Pér mbaréshtimin e blegtorisé”, ndérsa
pér pérzgjedhjen e llojeve té tjera té bletéve, duhet té konsiderohet pérshtatja e
llojit, sipas pércaktimeve té nenit 9, té kétij projektligji, ndaj kushteve lokale dhe
rezistencén ndaj sémundjeve dhe démtuesve, gjithmoné duke marré miratim nga
ministria, sipas legjislacionit pérkatés pér futjen e racave té reja né Republikén e
Shqipérisé.

Kreu V, “Bletaria cilésore ”, pérbéhet nga 3 nene ( pérkatésisht nenet 16 -18 ) dhe
pasqyron:

Bletaria biologjike, nénkupton se prodhimi biologjik i produkteve té bletés do té
kryhet sipas pércaktimeve té legjislacionit pérkatés pér “Prodhimin biologjik,
etiketimin e produkteve biologjike dhe kontrollin e tyre”; Skemat e cilésisé pér
produktet e bletés, pér produktet e bletéve té prodhuara né vendin toné me géllim
shtimin e vlerés dhe mbrojtjen e tyre me tregues cilésie: emértim origjine té
mbrojtur, tregues gjeografik té mbrojtur dhe specialitet tradicional té garantuar.
Fermerét, shoqgatat, grupet e prodhuesve, shogérité e bashképunimit bujgésor,
aplikojné€ pér skemat e cilésisé bazuar né legjislacionin pérkatés “Pér Skemat e
Cilésisé sé Produkteve Bujgésore dhe Ushgimore”; Etiketimi i produkteve té bletés

béhet né€ pérshtatje me legjislacionin pérkatés “Pér etiketimin e ushqimeve dhe
informimin e konsumatorit”, si edhe rregulloret pérkatése t€ produkteve.
Elementét e etiketés jané:

a) Emri ose emri tregtar dhe adresa e operatorit té biznesit ushgimor;

b) Lista e pérbérésve;

c) Sasia e pérbérésve ose e kategorive té caktuara té pérbérésve sipas rendit zbrités;
¢) Sasia neto e produktit ushgimor;

d) Data e jetégjatésisé minimale ose “t€ pérdoret pérpara datés ...”, duhet t&
vendoset pér produktet e bletés , e n€ rastin e mjaltit t€ vendoset “pér njé€ periudhé
24 mujore, nga data e prodhimit”;

dh) Kushtet e vecanta té ruajtjes dhe/ose kushtet e pérdorimit;

e) Shteti i origjinés ose vendi i prejardhjes, sipas parashikime té legjislacionit;

€) Udhézimet e pérdorimit, kur, né mungesé té tyre, pérdorimi i duhur i produktit
ushgimor do té ishte i véshtiré;

f) Deklarata e vlerave ushqgyese;

g) Pérshkrimi, pér mjaltin “Nuk rekomandohet pér f€émijét nén 1-vjeg”.

Né rast té importit t¢ mjaltit ose té produkteve té tij pérvec elementéve té
parashikuar mé sipér etiketa duhet té pérmbajé dhe pércaktimin qé éshté produkt
importi , shtetin nga vjen, si dhe duhet té jeté né gjuhén shqipe.

Kreu VI, “Pjalmimi, bletaria urbane dhe ushqyerja”, pérbéhet nga 3 nene
(pérkatésisht nenet 19 -21 ) dhe pasqyron :

Pjalmimi natyral, gé njihet si veprimtari bujgésore dhe si e tillé éshté thelbésore
pér mbijetesén e njeriut sepse ndihmon né lehtésimin e prodhimit té ushgimit.
Bletét jané pjalmuese efikase dhe té besueshme, jané mbledhése metodike té
nektarit dhe polenit, nuk shkatérrojné bimén dhe ruajné biodiversitetin dhe
produktivitetin e ekosistemeve natyrore dhe bujgésore. Megenése bletét pjalmojné
mbi 80% té biméve té lulézuara té Tokeés, pérfshiré pothuajse té gjitha frutat dhe
perimet, duhet té ndérmerren hapa pér té rritur ndérgjegjésimin pér nevojén e
mbrojtjes sé bletéve, pasi rénia e numrit té tyre mund té keté njé ndikim té
paparashikueshém né ekosistemet e Tokés. Bletarét lejohen té blejné, transportojné
dhe mbajné sheqger dhe substanca té shegerosura thelbésore pér ushgimin e

familjeve té bletéve, me detyrimin e mbajtjes sé shénimeve té ngarkimit dhe
shkarkimit té substancave me sheqer. Bletaria urbane, duke géné se bletét jané
kampionues té shkélgyeshém té lévizshém dhe bioindikatoré té ndotjes kimike,
pasi ato vijné né kontakt me njé séré ndotésish gjaté fluturimeve té tyre té kérkimit
té ushqgimit, pér efekt t¢€ monitorimit té mjedisit, mbajtja e bletéve mbi tarracat e
pallateve né zonat urbane, rregullohet nga organet e geverisjes vendore, pérmes
marréveshjeve dypaléshe me Shogatén Lokale té Bletérritésve, sipas legjislacionit
né fugi dhe pércaktimi i kushteve pér mbajtjen e bletéve né mjediset urbane,
miratohet me udhézim té pérbashkét té ministrit dhe pushtetit vendor ; ushgyerja e
bletéve me sherbet/sheqer apo shurupé té tjeré, nuk duhet té béhet gjaté periudhés
sé lulézimit kryesor té biméve mjaltédhénése dhe mbledhjes sé nektarit nga bleté,
ajo éshté e lejueshme gjaté lulézimit t€ biméve mjaltédhénése, vetém né rastet e
reshjeve té zgjatura té shiut (pér disa dité me radhé, gé nuk lejojné daljen e bletés
pér té grumbulluar nektar), dhe me njoftimin paraprak té veterinerit zyrtar (ku té
deklarohet sheqeri i pérdorur dhe sasia e pérdorur, dhe té gjitha veprimet té jené té
pasqyruara né regjistrin e bletarit, me datén pérkatése). Ushgimet e tjera té
pérdorura pér té ushqyer bletét (me bazé proteinike apo shegerore si candy,
pogace, etj) duhet té jené té prodhuara vetém nga stabilimente té licencuara dhe té
kontrolluara nga autoritetet pérkatése té kontrollit t&¢ ushgimit dhe ushqgimit pér
kafshé, ¢do ushgim gé éshté i pakontrolluar, mund té sjellé kontaminimin e
pagéllimshém té produkteve té bletés si p.sh mjaltit, quméshtit té bletés, etj, dhe
shkakton prodhimin e produkteve jo né pérputhje me kriteret e cilésisé.

Kreu VII, “Mbéshtetja e sektorit té bletarisé ”, pérbéhet nga 1 nen (neni 22) dhe
pércakton qé:

Pér mbrojtjen e mjedisit dhe prodhimeve agropyjore, hartohet njé program pér
bashkérendimin e aktiviteteve pér sektorin e bletarisé, né bashképunim me
Shogatat e Bujgésisé, Shoqatat e bletérritésve né nivel lokal dhe Federatén e
Bletérritésve né nivel kombétar, Shogatat apo organizatat gé mbéshtesin sektorin e
bletarisé, si dhe me Organizatat né Mbrojtje té Konsumatorit.

Programi pérmban udhézimet pér:

- promovimin dhe mbrojtjen e produkteve shqiptare té bletéve dhe nxitjen e
proceseve té gjurmueshmérisé sipas legjislacionit pérkatés, pér mbrojtjen e
mjaltit shqiptar;

- zgjerimin e produkteve me emértim origjine té mbrojtur, tregues gjeografik
té mbrojtur, specialitet tradicional té garantuar, si dhe produkt biologjik,
sipas legjislacionit né fuqi;

- mbéshtetjen e shogatave kombétare ndérmjet bletérritésve dhe promovimin e
marréveshjeve profesionale;

- zhvillimin e programeve té kérkimit dhe eksperimentimit té bletarisé, né
marréveshje me shoqatat e bletérritésve, universiteteve, etj;

- integrimin midis bletarisé dhe bujgésisé;

- vlerésimet e pérgjithshme mbi kufijté dhe ndalimet té cilave mund t'i
nénshtrohen trajtimet me pesticide me produkte fitosanitare dhe herbicide
toksike pér bletét né kulturat e peméve, barishtore, zbukuruese, té kultivuara
dhe spontane gjaté periudhés sé lulézimit;

- pércaktimin e kufijve dhe ndalimeve pér pérdorimin e kulturave/biméve
mjaltédhénése qé rrjedhin nga organizma té modifikuar gjenetikisht;

- nxitjen e praktikés sé pjalmimit me ané té bletéve;

- nxitjen e praktikés sé bletarisé dhe shtegtimit té bletéve;

- mbrojtjen dhe mbjelljen e kulturave té reja té biméve mjaltédhénése,
polendhénése, apo nektaro-polenike sipas biodiversitetit;

- pércaktimin e ndérhyrjeve té rimékémbjes ekonomike dhe té kontrollit pér
luftén kundér varrotozés dhe sémundjeve té tjera té bletéve;

- forcimin dhe zbatimin e kontrolleve mbi produktet e bletéve me origjiné
kombétare, BE, dhe jashté BE-sé;

- stimuj pér té rinjté pér t'u vendosur dhe géndruar né sektorin e bletarisé;

- sigurimin e mbéshtetjes pér bletarét gé operojné né zona malore ose té
pafavorizuara;

- mbrojtjen dhe pérzgjedhjen e pastér té bletés shqiptare (Apis mellifera
carnica) dhe racave té tjera té vendeve fginje gé jané pérshtatur me kushtet e
vendit toné, sipas pércaktimeve té nenit 9, té kétij projektligji, si dhe nxitjen
e prodhimit té mbretéreshave shqiptare nga gendrat e seleksionimit gjenetik.

Ky program miratohet me urdhér té pérbashkét té Ministrisé dhe ministrisé

pérgjegjése pér pyjet.

Kreu VIII, “Pérpunimi dhe ruajtja e mjaltit”, pérbéhet nga 3 nene (pérkatésisht
nenet 23 - 25) dhe pasqyron :

Mijetet pér prodhimin dhe pérpunimin e mjaltit, pércakton se personi fizik/juridik
gé kryen procesin e prodhimit/pérpunimit dhe ruajtjes sé mjaltit duhet té zotérojé
mjetet e méposhtme:

- Pér pranim, vjelje dhe mirémbajtje té ambalazhit;

- Pér pérpunim, mbushje dhe paketim;

- Pér prodhimet e paketuara;

- Pér infrastrukturén.
Infrastruktura akomoduese e pérpunimit dhe ruajtjes duhet té plotésojé kushtet e
pércaktuara né legjislacionin pér ushgimin dhe regullat e kontrollit HACCP,
gjithashtu subjektet duhet té jené té regjistruara né QKB, sipas legjislacionit té
fushés, me objekt té veprimtarisé prodhimin/pérpunimin dhe ruajtjen e mjaltit.
Kushtet e ruajtjes: mjalti duhet té ruhet né vende té thata, té erréta, né temperaturé
mé té ulét se 25°C dhe lagéshti relative té ajrit nga 65% eri né 80% ; mbikéqyrja do
té kryhet nga inspektorét e veterinarisé dhe blegtorisé, sipas pércaktime ligjore.

Kreu IX, “Kundérvajtjet administrative, Masat dhe Ekzekutimi”, pérbéhet nga 5
nene (pérkatésisht nenet 26 — 30) dhe pércakton gé:

Pérbéjné kundérvajtje administrative sipas pércaktimeve té kétij neni ( neni 26)
shkeljet e méposhtéme:
a. Ushtrimi i veprimtarisé sé bletarisé né kundérshtim me nenin 6, té kétij ligji;
b. Mos lajmérimi pér numrin e shogérive té bletéve sipas nenit 6, té kétij ligji;
c. Mosrespektimi i distancés sé vendosjes sé parkut té bletéve sipas nenit 8, té
kétij ligji;
¢. Mos zotérimi i certifikatés sé gjendjes shéndetésore té bletéve né rastin e
lévizjes sé tyre sipas nenit 9, té kétij ligji;
d. Lévizja e bletéve pa aprovimin e organit kompetent sipas nenit 9, té Kkétij
ligji;
dh.Transporti i bletévé né kundérshtim me nenin 9, té kétij ligji;

Mos njoftimi i inspektoréve pérkatés pér dyshimin e paraqgitjes sé sémundjeve me
karakter pérhapés sipas nenit 10, té kétij ligji.

Pér kundérvajtjet e parashikuara mé sipér, merren masat administrative pérkatése.
Proceduarat e kundérvajtjeve administrative té parashikuara né nenin 26 té kétij
ligji, realizohen nga institucioni i kontrollit zyrtar té ushqimit dhe ushqgimit pér
kafshé, kundér vendimit t& masés administrative béhet ankim né Komisionin e
Shgyrtimit t¢ Masave Administrative né institucionin e kontrollit zyrtar té€ ushgimit
dhe ushgimit pér kafshé, brenda 10 (dhjeté) ditéve nga njoftimi i vendimit dhe
kundér vendimit té Komisionit té Shqyrtimit t¢ Masave Administrative né
institucionin e kontrollit zyrtar té€ ushgimit dhe ushqgimit pér kafshé béhet ankim né
gjykaté brenda 45 (dyzet e pesé) ditéve nga njoftimi i vendimit ; ekzekutimi i
vendimit béhet nga Institucioni i kontrollit zyrtar té ushgimit dhe ushqgimit pér
kafshé, i cili ekzekuton vendimin e formés sé preré té gjykatés né formén dhe
parashikimet e legjislacionit né fuqi.

Té ardhurat nga vjelja e gjobave kalojné 100% né buxhetin e shtetit .

KREU X, “Dispozita kalimtare dhe té fundit”, pérbéhet nga 2 nene (nenet 31 dhe
32) dhe pércakton :

Nxjerrjen e akteve nénligjore nga Ministri, brenda 2 viteve nga hyrja né fuqi e kétij
ligji; si dhe pércakton hyrjen né fuqi té kétij ligji, 15 dité pas botimit né Fletoren
Zyrtare dhe fillimin e efekteve brenda 2 (dy ) viteve nga botimi.

VII. INSTITUCIONET DHE ORGANET QE NGARKOHEN PER
ZBATIMIN E AKTIT

Institucionet e ngarkuara pér zbatimin e kétij projektligji jané Ministria e Bujgésisé
dhe Zhvillimit Rural (MBZHR), Autoriteti Kombétar i Ushgimit (AKU), Autoriteti
Kombétar i Veterinarisé dhe Mbrojtjes sé Biméve (AKVMB), Agjencité Rajonale
té Ekstensionit Bujgésor (AREB), Shoqgatat lokale té bletérritésve, si dhe Federata.

VIII. PERSONAT DHE INSTITUCIONET QE KANE KONTRIBUAR NE
HARTIMIN E PROJEKTAKTIT

Ky projektligj éshté hartuar nga grupi i punés i ngritur me urdhrin e ministrit Nr.
543 daté 23.10.2021 “Pér ngritjen ¢ grupit t€ punés pér hartimin e ligjit “Pér
bletariné””, pjesé e té cilit kané qené pérfagésues nga shogatat lokale té
bletérritésve, AKU, Universiteti Bujgésor i Tiranés.

Gjithashtu ky projektligj ka kaluar pér konsultim me té gjithé ekspertét e fushés,
pérfshiré té gjitha shoqatat lokale té bletérritésve, si dhe profesoré té fushés sé
Universitetit Bujgésor, komentet e té ciléve jané béré pjesé e projektaktit.

IX. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Projektligji i propozuar nuk mbart efekte financiare pér buxhetin e shtetit.

